
OINARRIAK ETA PARTE HARTZEKO BALDINTZAK

Baztango Udaleko Hondakin Sailak “Xahuketarik gabeko pintxo poteoa” antolatu du Nafar
Gobernuko Hondakinen urteko Funtsaren dirulaguntzarekin eta Elizondo eta Elbeteko zenbait
ostatu eta establezimenduen laguntzarekin. Zehazki establezimentu hauek parte hartuko dute
ekimenean:

Elbeteko Posada Ostatua

Futbolin ostatua

Casino ostatua

Barrutia 12 harategia (Irular mermeladak-en laguntzarekin)
Intza ostatua

Txokoto ostatua

Mendi ostatua

Nooakwh =

Animatu diren establezimenduen artean bakoitzak Xahuketarik gabeko pintxo edo platertxo batean
pentsatu du, elikagaien xahuketa bultzatzen duen pintxo batean. Pintxoren aurkezpen ttiki bat eta
irudi bat aurkeztu ditu ekimenerako.

Jendea pintxo hauek probatzera ateratzeko ekitaldia (pintxo poteo animatua) antolatuko dugu
Udaletik eta publiko parte hartzaileak pintxoak baloratzeko inkesta bat betetzeko aukera izanen
du. Inkestan baloratuko dena honako hau izanen da.:

Hondakinen prebentzioa (hondakinen sorrera nola saihestu den)
originaltasuna

zaporea

aurkezpena

Inkesta betetzen duen persona bakoitzak Hondakinen prebentzioa hobekine lantzen duen ostatua
baloratu beharko du, baita pintxo originalena aurkeztu duen ostatua, zapore onena duen pintxoa
(edo ostattua) eta aurkezpen hoberena duena ere.

Helburuak

Kanpaina edo ekintza honekin lortu nahi diren helburuak hauek dira:
e Hondakinen prebentzioa eta elikagaien xahuketaren inguruan jendartea sentsibilizatzea
o Ostalaritza sektorea dinamizatzea eta “denboraldi baxuan” inpultso bat ematea
o Bailarako aktibitateen, Udalaren eta herritarren arteko zubiak eraikitzea

Datak

2024ko azaroaren 29an, ortziralea, izanen da, arratsaldeko 18:00etan hasita. Pintxo poteoa
aspertu arte edota osagaiak bukatu arte luzatuko da, baina bozka emateko aukera ortziralean
arratseko 23:00etan bukatuko da.

Ibilbidea

Pintxo poteoa bakoitzak nahi duen moduan egin dezake baina kale animazioa egonen denez,
18:00etan Elbeteko Posadatik hasi eta Elizondorantz etortzea proposatzen da, ondoko ibilbidea
osatuz: Elbeteko posada, Futbolin ostatua, Casino ostatua, Barrutia 12 harategia, Intza ostatua,
Txokoto ostatua eta Mendi ostatua.

Parte hartzeko baldintzak

Edozeinek parte hartu dezake pintxo poteoan eta baita bozketan ere, bozkatzeko baldintza bakarra
pintxoak probatu izana izanen delarik.

Establezimendu partehartzaileak kanpainako kartelez identifikatuak egonen dira eta paperezko
katalogo gutti batzuk izanen dituzte herritarren eskura (paper sorera murrizteko helburuz ez dira
ale aunitz inprimatuko). Kanpainaren azalpenak, katalogoa eta baita bozka eman ahal izateko
lotura ere webgune batean egonen dira.

Ez dago adin mugarik bozka eman ahal izateko, pintxoak osasuntsuak bait dira, adin guztietarako
aproposak! Bozka gehien lotzen dituen establezimendua izanen da pintxo pote berezi honen
irabazlea, eta berdinketak egotekotan puntuazio altuenak atal hauetan (ordenean) dituena izanen
da irabazlea:

1. Hondakinen prebentzioan
2. Originaltasunean

3. Zaporean

4. Aurkezpenean

Establezimendu saridunari emanen zaion saria sinbolikoa izanen da: diploma bat eta prensa ohar
batean errekonozimendu bat, baita bertako produktuekin osaturiko lote bat ere.

Inkesta betetzen dutenen artean ere bertako produktuen lote bat zozketatuko da, horretako inkesta
betetzerako orduan izen abizenak, tfno. zenbakia eta adina eskatuko direlarik (datu hauek ematea
derrigorrezkoa izanen da zozketan parte hartu ahal izateko).

Datuen babesa

Datu Pertsonalen Babesari buruzko 15/1999 Lege Organikoak ezartzen duenaren ondorioetarako,
jakinarazten dugu dokumentazio honen bidez jasotzen ditugun datu pertsonalak “XAHUKETARIK
GABEKO PINTXO POTEOA” izeneko fitxategian sartuko direla eta Baztango Udala izango dela
hauen titularra eta arduraduna.

Datu horiek ez dira sekula tratatuko edo ez zaizkio hirugarren bati utziko, nola eta ez den
interesatuaren berariazko baimenarekin edo Datu Pertsonalen Babeserako abenduaren 13ko
15/1999 Legearen 6.2 eta 11.2 artikuluetan ezarritakoari jarraituz ez den (1999ko abenduaren 14ko
EAO 298zk).

Aipatutako 15/1999 Lege Organikoaren arabera, datu emaileak edozein unetan du eskubidea
datuen berri izateko, datuak zuzendu edo ezereztatzeko edo datuen aurka egiteko.



